
				এই পাতাটির মুদ্রণ সংশোধন করা প্রয়োজন। 
মোহন & S.
হওয়া কিছুমাত্র বিচিত্র নয় যে, ইতিপূর্বেই আশুতোষবাবুর দলিলগুলিকে সে বেমালুম অপহরণ কোরে নিয়েছে।” -
নীলরতনবাবু সচকিত হইয়া কহিলেন, “অনুমানের প্রয়োজন কি? স্বচক্ষে দেখে সন্দেহ ভঞ্জন করুন। আমি তো আপনার কমিশনারকে জানিয়েছি যে, আমি সম্পূর্ণভাবে আপনাদের দয়ার উপর নির্ভর করতে চাই।”
নীলরতনবাবু উঠিলেন এবং তাহার জামার ভিতর পকেট হইতে একগোছা চাবি বাহির করিয়া একটি সিন্দুক খুলিয়া তাহার মধ্য হইতে একটি প্যাকেট বাহির করিয়া কহিলেন, “এর মধ্যে আশুতোষবাবুর সর্বস্ব বন্ধকী দলিলগুলো আছে, মিঃ স্যানিয়েল। আপনি পরীক্ষা করে দেখতে পারেন। o,
মিঃ স্যানিয়েল সিন্দুকের নিকট উঠিয়া গিয়া দলিলগুলি পরীক্ষা করিলেন এবং খামের মধ্য ভরিয়া সিন্দুকের মধ্যে রাখিয়া দিলেন। পরে সিন্দুকটি পরীক্ষা-কার্যে নিযুক্ত হইলেন। সিন্দুকের দ্বার, চাবির ঘর, কলকজা সমস্ত পরীক্ষা করিয়া দেখিলেন। এক সময়ে কহিলেন, “একটা মেজারমেন্ট ফিতা দিন তো, মিঃ সরকার। আমার একটু সন্দেহ হচ্ছে, সেটুকু পরীক্ষা কোরে নিই।”
মিঃ স্যানিয়েল প্রশ্ন করিয়া তৎক্ষণাৎ সিন্দুকের পিছন-দেশ পরীক্ষা-কার্যে নিযুক্ত হইলেন।
মিঃ সরকার একবার মিঃ স্যানিয়েলের গম্ভীর ও চিন্তাম্বিত কার্যেরত মুখের দিকে চাহিয়া দ্রুতগতিতে বাহির হইয়া গেলেন ও পাশ্বের কক্ষ হইতে একটি মাপিবার ফিতা লইয়া দেখিলেন, স্যানিয়েল তখনও সিন্দুকের পিছন ভাগ লইয়া ব্যস্ত রহিয়াছেন।
মিঃ স্যানিয়েল ফিতা পাইয়া কহিলেন, “ধন্যবাদ!” তাহার পর তিনি সিন্দুকের চারিদিক মাপিয়া দেখিতে লাগিলেন।
মিঃ সরকার সিন্দুকের ভিতর যে-ড্রয়ারে কয়েক সহস্র টাকা রাখিয়াছিলেন, একবার মিঃ স্যানিয়েলের অলেক্ষ্য টানিয়া দেখিলেন এবং পূর্ববৎ চাবি বন্ধ আছে কি-না দেখিয়া নিশ্চিত হইলেন এবং এই ভাবিয়া লজ্জিত হইলেন যে, পাপ ভরা মন হইলে এইরূপ শোচনীয় অবস্থাতেই মানুষ পড়ে। নহলে যে সুবিখ্যাত ডিটেকটিভ কলকাতা হইতে ছুটিয়া আসিয়াছেন তাহাকে রক্ষা করিতে, মাত্র দুই কি তিন মিনিটের অনুপস্থিতির দরুন ওরূপ ব্যক্তিকেও সন্দেহ করিয়া অর্থ-রক্ষিত ড্রয়ার চাবি-বন্ধ আছে কি না দেখিবার জন্য পরীক্ষা করিতে পারে? (ు
মিঃ স্যানিয়েল সহসা কহিলেন, “আপনার বিপন্ন হবার বা লজ্জিত হবার কোন হেতুই নাই, মিঃ সরকার। কারণ অর্থের ব্যাপারে পিতা পুত্রকেও অনেক ক্ষেত্রে অবিশ্বাস করেন। সে ক্ষেত্রে আমার সম্বন্ধে আপনার যদি সন্দেহই হয়ে থাকে, আর সেজন্য ড্রয়ার চাবিবন্ধ আছে কিনা দেখবার প্রয়োজন অনুভব কোরে থাকেন, তবে বিমর্ষ হবার কোন সঙ্গত কারণ আছে কী?”
জমিদার নীলরতন সরকার সবিস্ময়ে হতবাক হইয়া ভাবিলেন, ইনি কি অন্তর্যামী নাকি! কহিলেন, “ছি, ছি, অমন চিন্তা মনে করাও মহাপাপ, মিঃ স্যানিয়েল।”
মিঃ স্যানিয়েল মৃদু হাস্য করিলেন,কহিলেন, “দেখুন, মানুষের মুখভাব দেখে, সামান্য

